
Oshenar deshmor Kononi. Deshmor Konon
Kopshtari. Deshmoret Arkelau, Onisi. Oshénar

I ISAVRISE

E marté, 5 mars 2024 - Shenjtori i dités.

Oshénar déshmor Kononi. Déshmor Konon Kopshtari. Déshmorét Arkelau, Onisi.
Oshénar Virgjili. Déshmore lraida.

- OSHENAR DESHMOR KONONI -

Shén Kononi jetoi né kohén e apostujve né gytetin e Binadés, gé ndodhej jo larg
Selefkisé, né Mitropoliné e Isavrisé. Mésoi besimin nga Kryeengjélli Mihail, cili iu
shfaqg i veshur me rrobé té shndritshme, e pagézoi né Emrin e Trinisé sé Shenjté
dhe e kungoi me Misteret e Shenjta. Gjaté gjithé jetés, Kryeengjélli e mbrojti dhe i
dha pushtet té kryente mrekulli. Nén frymézimin e tij, Kononi, i detyruar nga
prindérit qé té martohej, arriti ta bindte miken e tij, Anén, té jetonin si motér e
vélla, gé sé bashku té kultivonin lulen e paprishshme té délirésisé. Me shembullin e
késaj jete té shenjté dhe fjalét e tij, arriti té kthente edhe prindérit. Ka mundési gé i
ati, Nestori, té keté marré kurorén e martirit pasi rréfeu Krishtin.

Né vigjilie té njé prej festave té papastra pagane, gé zhvillohej né njé shpellé
shumé larg qytetit, idhujtarét iu kundérvuné shenjtorit. Por, gé té ndaloheshin
grindjet e kota, u morén vesh se, ai qé do té mbérrinte i pari né shpellé do té
tregonte superioritetin e peréndisé sé tij. Shén Kononi u nis mé kémbé&, por me
ndihmén e Kryeengjéllit Mihail arriti i pari, pa u djersitur dhe pa u lodhur, ndérsa



paganét, sado qé kishin hipur mbi kuaj, mbérritén aty meé voné, té djersitur e duke
dihatur. Sado gé u befasuan nga kjo mrekulli, nuk u tundén né pabesiné e tyre dhe
kérkuan té mésonin nga veté idhulli, se cili peréndi ishte mé i madh. Me urdhér té
shenjtorit demoni gé fshihej te statuja erdhi dhe iu pérkul para kémbéve, duke
rréfyer: “Njé éshté Peréndi i verteté, Krishti gé ti shpall!”. Atéheré paganét bértitén
me zé té larté: “Po, Njé éshté Peréndia i vérteté, Peréndia i Kononit. Peréndia i
Kononit fitoi!”. Banorét e lIsaurisé e kremtojné pér vit kété thirrje né kujtim te
shenjtorit té tyre mbrojtés.

Tregohet se shén Kononi, falé délirésisé sé tij dhe mbéshtetjes sé Kryeengjéllit
Mihail, kishte fituar njé pushtet té tillé mbi demonét, sa i urdhéronte disa té
shkonin té punonin tokén si skllevér dhe disa té tjeré i kishte mbyllur né shtamba
prej balte té pjekur dhe i kishte futur né themelet e banesés sé tij. Kur geveritari
Magni erdhi né Isauri, me mision pér té zbatuar ediktet perandorake kundér té
krishteréve, shén Kononin e arrestuan dhe e nxorén para tij. E kamxhikuan pa
meéshiré, por nuk pushoi sé rréfyeri besimin e tij. Kur mésoi pér kété populli,
shumica té cilit kishte pérgafuar besimin e krishteré falé predikimit té Kononit, u
mblodh duke thirrur né vendin ku po e torturonin, duke kérkuar gé ta shpétonin.
Qeveritari, i frikésuar pér jetéen, u arratis dhe populli e coi shenjtorin e pérgjakur né
shtépi, ku dy vjet mé voné dha shpirt mé Zotin.

Pak kohé pas fjetjes sé shén Kononit, té krishterét e vendit menduan ta
shndérronin né kishé shtépiné e tij. Gjaté punimeve, njéri nga ata gjeti né themel
njé ené gé mbante frymé té papastra. Kur pané se shtamba ishte e vulosur dhe
tepér e réndé, menduan se kishte florinj dhe e hapén. Demonét dolén né formé
zjarri, i cili i rrézoi pértoké ndértuesit, rrénoi kishén dhe i béri hi té gjitha materialet
e djegshme. Pastaj demonét u vendosén mbi rrénoja, ku askush nuk mund té
afrohej pas peréndimit té diellit. Atéheré té krishterét kreshmuan njé dité té téré
dhe me pérgjérime té nxehta kérkuan ndérmjetimin e shenjtorit. Ai nuk vonoi té
ndérhynte dhe e pastroi vendin prej demonéve.

- DESHMOR KONON KOPSHTARI -

Ky shenjtor, me té njéjtin emér, ishte me prejardhje nga Nazareti i Palestinés dhe
jetoi né kohén e persekutimit té Decit (249-251). La atdheun e vet dhe shkoi né
Pamfili, né gytetin e Magidos, ku jetonte shumé thjesht, duke kultivuar njé kopsht
te vogél.

Pas persekutimit té martiréve té shenjté Papia, Diodori dhe Klaudiani (25 tetor),
dhe ekzekutimit té episkopit té qytetit, shén Nestorit (28 shkurt), geveritari Publius
kérkoi me tellallét e tij té mblidheshin té gjithé banorét, por té krishterét ikén, duke
|éné pas té gjitha pronat. Kononi mbeti i vetém né qgytetin e shkretuar. Ushtarét, gé
ishin urdhéruar té kontrollonin shtépi mé shtépi, e gjetén Kononin duke punuar né



kopshtin e tij. | thjeshte dhe pa ligési né shpirt, shenjtori iu drejtua me fjalét:
“Pérshéndetje, bijté e mi!”. Por ata e lidhén pas kalit té komandantit qé ta conin
para geveritarit dhe shenjtori i ndoqi pa kundérshtuar. “Qeveritar i nderuar, i thané
ushtarét, i ramé kryq e térthor gytetit dhe rrethinave dhe gjetém vetém kété plak
duke punuar né kopsht. Ai duhet té pérgjigjet péer té gjithé té krishterét e qytetit”.
Pasi e pyeti pér origjinén dhe besimin, Publiusi i tha Kononit: “Nuk té kérkoj té bésh
therore, por vetem merr pak temjan, pak veré dhe njé degé palme dhe thuaj: “Zeus
i térélarté, shpétoje kété popull!”. Thuaj kété dhe nuk té kérkoj asgjé tjetér. Jepi
fund késaj marrézie dhe jeto i lumtur mes nesh”. Martiri i bekuar ngriti syté drejt
giellit duke psherétiré dhe pohoi: “O mé i mjeri i njerézve! Eshté vullneti i Peréndisé
gé edhe ti merr pjesé né kété cmenduri. Sa pér mua, do ta himnoj dhe do ta
lavdéroj Peréndiné né jeté té jetéve bashké me ata gé i dénove me vdekje, ngagé
nuk e mohuan Emrin e Tij té Téréshenjté”.

Tirani, shumé i zeméruar, e kércénoi shenjtorin me tortura, por nuk mundi ta
lékundte nga besimi. Mé pas, pasi foli me késhilltarét, urdhéroi t'i ngulnin gozhdé
né kyce dhe e detyroi té vraponte para karrocés sé tij, ndérsa dy ushtaré e
godisnin me kamxhik. Shenjtori, teksa vraponte, psalte dhe i lutej Peréndisé. Kur e
cuan né sheshin e pazarit té gytetit, u gjunjézua i rraskapitur dhe u lut késhtu:
“Zot, shpétomé nga genté e pangopur gé kérkojné té piné gjakun tim dhe jepmé
prehjen bashké me gjithé té drejtét gé béné vullnetin Ténd té shenjté!”. Pastaj béri
shenjén e Kryqit dhe dha shpirtin, si flijim té shumécmuar te Peréndia.

- DESHMORE IRAIDA -

Déshmorja e shenjté Iraida ishte me origjiné egjiptiane dhe jetonte né Aleksandri,
ku shérbente né njé shtépi. Njé dité, teksa po nxirrte ujé nga njé pus prané detit,
pa njé anije té zbarkuar aty prané. Mbi té kishte shumé té krishteré, burra, gra,
kleriké, murgj e fémijé té prangosur, té cilét i prisnin torturat dhe vdekja pér shkak
té besimit té tyre.

Duke i paré ata, Iraida u mbush me hir, hodhi tej kovén e ujit dhe rendi gé t'i
bashkohej té krishteréve. Persekutorét e pané dhe e lidhén edhe até bashké me té
tjerét. Kur mbeérritén né qytetin Egjiptian té Antipolisit, Iraida ishte e para qgé
torturuan dhe i dhané kurorén e martirizimit, duke ia preré kryet me shpaté. Duke
marré zemér prej guximit té shenjtores, edhe té burgosurit e tjeré i duruan té gjitha
torturat, duke iu bashkuar edhe ata korit té martiréve.

